მოქალაქე ვასილ ვერულაშვილს
მის: ქ.თბილისი, შრომის ქ.N1 ბ44 
       ბატონო ვასილ,
      თქვენი წერილის (№118888; 30.11.2017) პასუხად, გაცნობებთ, რომ        გლუკომეტრის ჩხირები მიეკუთვნებიან სადიაგნოსტიკო ტესტ-სისტემებს (ნოზოლოგიების მიხედვით-სისხლში გლუკოზის დონის განმსაზღვრელი ტესტ-სისტემები) და ექვემდებარებიან რეგისტრაციას სამედიცინო საქმიანობის სახელმწიფო რეგულირების სააგენტოს მიერ.
    დამატებით გაცნობებთ, რომ „წამლისა და ფარმაცევტული საქმიანობის შესახებ“ საქართველოს კანონის 1113 მუხლის „გ“ პუნქტის თანახმად, ფიზიკური პირის ინდივიდუალური საჭიროებისათვის გლუკომეტრის ჩხირები საქართველოს ბაზარზე დაშვების რეჟიმების გვერდის ავლით შეიძლება შემოტანილ იქნეს არაკომერციული მიზნით, ვინაიდან კონკრეტული პროდუქტი იძლევა სახლის პირობებში გლუკოზის დონის ტესტირების შესაძლებლობას. 

    დამატებით  გაცნობებთ,  რომ  „ფიზიკური პირის ინდივიდუალური საჭიროებისათვის საქართველოს ტერიტორიაზე შემოსატანი და საქართველოს  ტერიტორიიდან  გასატანი  სამკურნალო საშუალებების ოდენობების განსაზღვრის შესახებ საქართველოს შრომის, ჯანმრთელობისა და სოციალური  დაცვის  მინისტრის 2011 წლის 15  ივნისის  № 01-31/ნ  ბრძანების   პირველი პუნქტის  ”ა” და ,,გ”  ქვეპუნქტის  თანახმად,  ნებადართულია საქართველოს  ბაზარზე  დაშვების  უფლების  არმქონე  (არარეგისტრირებული) ფარმაცევტული  პროდუქტის  საქართველოს ტერიტორიაზე შემოტანა ან საქართველოს ტერიტორიიდან გატანა შემდეგი ოდენობებით: 
ა) სამედიცინო დოკუმენტაციის გარეშე ფიზიკური პირის ინდივიდუალური საჭიროებისათვის არა უმეტეს ათი სტანდარტული შეფუთვისა წამლის მოქმედების მიმართ, მისი პირადი პასუხისმგებლობით; 
ბ)  თუ საქართველოს მოქალაქე ფიზიკურ პირს ესაჭიროება სამკურნალო საშუალება ათ სტანდარტულ შეფუთვაზე მეტი ოდენობით, მაშინ სამკურნალო საშუალების საჭირო რაოდენობით ქვეყანაში შემოტანა ხორციელდება შესაბამისი სამედიცინო დოკუმენტაციის საფუძველზე, სამკურნალო საშუალების დღიური დოზის გადაანგარიშებით მკურნალობის კურსზე.

